
«ЗАРЯ»

№39

12+

Нюжмар
11 сентябрь

2020 ш.

Лакрал райондалул кказит. Ита бакьлай 97-сса шин.

www.zaria-online.ru
gazetazary@mail.ru

Ассаламу аьлайкум, дустал

ХХЯХХА
БАРГЪ

(Ахир 3 лаж.)

Отчет 

Циняв чаранну дуккаврил 
качество гьаз давринссари 

Явсупа Х1амзаев, 
УО-рал хъунама 

(Дайдихьу 38 ном.)
Дуккаврил управление-

лул давриву хьхьич1унмур-
ну хъанахъиссар дуккаврил 
идарарттайсса тарбиялул 
даву. Ва давриву жу чул би-
щай документру 3 хъанахъ-
иссар: Аьрасатнаву тарбия 
дачин даврил стратегия; 
ялун ххидур дуккаву хьхьи-
ч1уннай даврил концепция; 
РФлул дуккаврил Академия-
лул дуккаврил стратегиялул 
институтращал х1адур дурс-
са тарбиялул программа. 

Дуккаврил идарарттай 
каялушиву дайми бак1рай 
бац1ан буллай ура, 2020ку 
шинал сентябрьдания бай-
бивхьуну зуч1ава х1адур 
дурну дачин дан аьркинши-
ву тарбиялул зузи програм-
марду, мисалдарансса про-
граммардайн чул бивщуну. 

Классирттай каялушиву 
дуллалиминнан гъира ба-
гьаншиврул х1укуматрал, 
классрай каялушиву дул-
лалиминнан дуккаврил 
идарарттай гьарца зуруй 

дуллант1иссар 5000 къу-
руш. Ми арцу классрай ка-
ялушиву дуллалиминнал 
ласлант1иссар дуклаки оьр-
ч1ал аьдадрах къабурувгун. 
Мунищала классрай кая-
лушиву дуллалиминнаясса 
т1алавшин лахъ хъанахъ-
иссар. Классрай каялуши-
ву дуллалиминнал дурсса 
календарь давурттах, клас-
срал ссятурдих бурувгун 
дуллалисса давурттайну гьа 
къахъанахъиссар тарбиялул 
даву. Ц1анасса зах1матсса, 
оьрч1ругу щаллуну интер-
нетрахун багьсса ч1умуву, 
классрай каялушиву дул-
лалиминнан аьркинссар 
оьрч1айн асар хьунсса, 
классращал вихшаласса ара 
дачин дансса, аьркин дакъ-
асса т1уллу къадуллансса 
давуртту дачин дан. Дуккав-
рил Управлениелул бачин 
бувсса, дарсирдал кьат1увс-
са тарбиялул курсирдал ку-
маг буллалиссар дуклаки 
оьрч1ал итххяххаву ялун 
личин дан, мунал творче-
стволул пагьму, мунал гъи-
ра к1ул буллан. 

Шиная шинайн Аьрасат-
нал ва республикалул дара-
жалийсса конкурсирттай 
гьуртту шаву жула оьрч1ал 
ларай хъанай дур. Ларгсса 
шинал Хьурттал школалий 
дуклакисса Аида Мюртаза-
аьлиевал ВКСрал республи-
калул этапрай бувгьунни 
1мур к1ану. «Второе дыха-
ние родным языкам» т1исса 
республикалул конкурсрай 
Аьлиева Пат1иматлул 1мур 
к1ану бувгьунни. Ххюлус-
суннал школалул ученица 

Аьлишаева Саниятлул був-
гьунни 2мур к1ану. Гъу-
мучиял школалул ученица 
Айгунова Пат1иматлул «На-
ука юношей питают» т1исса 
проектрай ва исследователь-
шиврул давурттай бувгьун-
ни 3мур к1ану. Гъумучиял 
школалий дуклакисса Шав-
лухъ Х1усмановал «Второе 
дыхание родным языкам» 
т1исса республикалул кон-
курсрай бувгьунни 2мур 
к1ану. 

Учительтурал дянив «Ин-
терактивные технологии в 
образовании» т1исса кон-
курсрай Гьунч1укьат1рал 
школалул учитель Хинчало-
ва Фатимал бувгьунни 2мур 
к1ану. 

Дуккаврил ц1усса стандар-
тирттаву агьамсса къулагъ-
ас дуллалиссар спортрал 
даврих, оьрч1ал ц1уллуши-
ву дуруччаврих. Ва ишира-
ву хъунмасса бияла буссар 
ДЮСШлухь. Ц1анасса ч1у-
муву ДЮСШлуву вардиш 
хъанай бур 15 группа, 6 
спортрал журалий. Аьмну 
шиккун занай бур 220 спор-
тсмен. Миннащал зий бур 
14 тренер. Ларгсса шинал 
ДЮСШлий вардиш хъа-
нахъими гьуртту хьунни 
ч1ярусса турнирдай, ххуйсса 
ккаккиярттащал. Жуч1ава 
ур Дагъусттаннал чемпиона-
трал лач1ун уккаврил при-
зер И.Ханов. Мува даража-
лий боксер Б.Т1агьировлул 
бувгьунни 2мур к1ану, Аь-
расатнал чемпионатрайгу 
гьуртту хьунни. 

Аьрасатнал Президент 
В.Путиннул сипталин був-

ну, 2020ку шинал сентябрь-
дания байбивхьуну гьарца 
школалул 1-4 классирттал 
дуклаки оьрч1ан украсса, 
ххуйсса дукра дан федерал 
бюджетрава ита дакьла-
кьиссар цаннан 61 къуруш 
гьантлун. Вай федерал арцу 
ишла даврил ялув кьян-
кьасса контроль бик1ан-
т1иссар. Ххуйсса дукра 
дузал дан аьркинссар оьр-
ч1ан, цирда продукциягу 
анжагъ сертификат дусса 
ишбажаранчитураща лас-
лай. Дуккаврил идарарттай 
каялушиву дуллалимин-
нан аьркинссар багьайсса 
санитариялул -гигиеналул 
шарт1ру дуруччин дукра 
давриву. 2020-2021ку дук-
каврил шинаву гъелисса 
дукра дуллан аьркинссар 
1-4 классирттаву дуклакис-
са 300 ливчусса оьрч1ан. 

Хасъсса давуртту дачин 
дан коронавирусрал инфек-
циялия буруччинсса. 

Дуккаврил муниципал си-
стемалул агьамсса бут1ану 
хъанахъиссар дуккаврил 
идарартту ц1анасса т1алав-
шиннайн буцаву. Му цагу-
к1ирагу кьини, шинай дайсса 
даву дакъар, райондалул ад-
министрациялул, идарарт-
тал коллективирттал цач1ус-
са х1арачатрал ккаккияртту 
балжисса дур. Райондалул 
бак1чи Ю.Мах1аммадовлул 
буллалисса х1арачатрайн 
бувну ва бут1уву ч1ярусса 
давуртту дан хьуссар. 7-8 
шинал хьхьич1 жуч1ава бус-
сия 6 нигьач1ийсса школа, 
х1акьинусса кьини цавагу 
бакъар. 14 школалун аьркин-
ну дуссия капитальныйс-
са ремонт дан, ц1ана 8нин 
дан багьлай бур. Школартту 
ч1умул т1алавшиннайн бу-
цавриву хъит чин бювхъун-
ни «100 школа» проектрайн 
бувну. Шанна шинни жува 

му проектраву гьуртту хъа-
най. Гьашинугу ц1убуккан 
буллалиссар Гьунч1укьа-
т1рал ва К1ундиннал шко-
лартту. Барчаллагь т1ий ура 
вай школарттай каялушиву 
дуллалиминнахь, коллек-
тивирдахь кумагчитал ляв-
къуну, арцу дузал дурсса. 
Гьалбатта, каялувчитуран 
даврил качестволул ялув ба-
ц1ан багьлай бур. 

Ц1анасса ч1умал 6 капи-
тал ремонт дан багьлагьисса 
школа гьуртту хъанай бус-
сар цамур программалуву, 
цийнугу школарттай гъели-
шиву даврил, щинал щаллу 
шаврил, ххуй-ч1юлушиврул 
давуртту дан бюхълахъисса. 
Ц1ана аукцион даврил да-
вуртту чулин дуклакиссар, 
цавагу школа къалич1ан-
т1иссар шихунмай пачру 
лахълай гъелишиву дулла-
лисса. 

Диялсса давуртту дулла-
лиссар школартту пожар 
шаврия, террордания бу-
руччаврил ц1аний. Вай да-
вурттан региондалул бюд-
жетрава ита даркьунни 2 
млн. арцул. 

Мяйжанссар, гьаши-
ну ц1усса дуккаврил шин 
дайдишин багьлай бур за-
х1матсса эпидемиологиялул 
шарт1урдий. Дуккаврил ида-
рарттай каялушиву дуллали-
миннан школартту х1адур 
бан багьлай бур вирусрал 
инфекция лахъ хъанахъис-
са ч1умуву. Хъинну мюнпат 
хьунну ишла дан аьркинссар 
дезинфекция дан, буруччин 
аьркинсса затру ласунсса 
арцу. Циняв дуккаврил иши-
равух х1ала бухлахиминнан 
аьркинссар мудан дуручлан 
санитариялул, коронавирус-
рал инфекция духлаган дав-
рил шарт1ру. 

Барча хьуннав ц1усса дук-
каврил 2020-2021 шин!               

Му даврий каялушиву дул-
лай ия штабрал начальник 
Мах1аммадов Юсуп. 

Бат1аврий гьуртту хьунни 
М.Макьсудов, МВДлул «Лак-
ский» отделданул начальник 

Бат1аву 

Х1укму щаллусса хьунни, биттур шаву... 
Нанисса шинал августрал 8ний коронавирусрал инфек-

ция ппив къахьун райондалийсса идарартту, организа-
циярду, к1анттул цила каялушиву дай органну цач1уну 
зузаврил оператив штабрал ирглийсса бат1аву хьунни. 

М.Рамазанов, Гъумучиял 
шяраваллил бак1чинал за-
меститель А.Сулайманов, 
ЦРБлул хъунама х1акин 
Аь.Дибиров, «ЕДДС»рал 
начальник Н.Х1асанов, 

М.Мусалаев, Я.Х1амзаев, 
А.Къажлаев, М.Х1усманов. 
Оьвкуну увк1ун ия к1ира-
гу райондалул прокурор 
А.Оьмаев. 

Совещание т1ит1лай шта-
брал начальникнал бувсун-
ни Республикалул Роспо-
требнадзордания бувк1шиву 
Лакрал райондалий корона-

вирусрал къашавай хьуми 
цайми районнаяр ч1явусса 
бушиву к1иц1 буллалисса 
баян баву. К1иц1 буллай бур 
республикалий ва азарданул 
щат1и ц1унилгу сукку хъа-
най бушиву. 

-Ц1анасса ч1умал жула 
райондалий ч1явусса халкь 
цач1ун бат1лат1исса ишру 
бакъар. Яла ч1явуну ми ко-
ронавирусрал къашавай 
хъанай бур бивк1урдайн, 
хъат1айн, кампаниярттайн 

бат1айсса к1анттай. Гъумук 
уттигъанну хьунни 3 бив-
к1у. Микку халкь цач1ун 
къабат1инсса,кару къадугь-
лансса чаранну лявкъуссар. 
Хъат1айн агьалий къалавгун 
бац1ан бан бюхълай бакъар, 
- т1ий ур ва. 

Райондалул медицина-
лул ва азарданущал талай 
ци дуллай буссарив був-
сунни ЦРБлул хъунама 
Аь.Дибировлул. 

Нанисса шинал 1мур 
сентябрьдания байбив-
хьуну дуклаки оьрч1ан 
гъелисса дукра школа-
лий дулавриву ц1усса 
т1алавшинну хьунт1ий 
бур.Х1укуматрал, му-
ниципал школарттай 
дуклакисса 1-4 клас-
сирттал оьрч1ан  гьант-
лун цалнияр чан дакъ-
асса украсса, гъелисса 
дукра дулун буржлув 
бунни х1укуматрал. Му 
иширан регионнаща 
бюхълай бур Федерал 
бюджетрава субсиди-
яртту ласун.

-Му хъинну агьамсса 
социал сипта хъанахъ-
иссар, цийнугу мюр-
щи классирттал гьарца 
оьрч1аща шагьрулий 
ялапар хъанай ик1у, 
шяраву ялапар хъанай 
ик1у, украсса ахттайнс-
са дукан бюхълахъис-
са. Ва закон хас дурну 
дуссар жула оьрч1ал 
ц1уллушиву дуруччав-
рин,- к1иц1 бунни Гос-
думалул председатель 
В. Володиннул. Депу-
татътуран к1улну ди-
к1ан багьлай бур шко-
ларттай гъелисса дукра 
дулавриву, х1адур шав-
риву ци тагьар дусса-
рив, арцул щаллушин 
цукун дуссарив ва м. ц.

ДУККАВРИЛ 
ТАРБИЯЛУЛМУР
БУТ1А
Аьрасатнал Прези-

дентнал сипталин був-
ну, 1мур сентябрьдания 
шихуннай оьрмулувун 
духлахиссар «Воспита-
ние» т1исса мяъна дур-
ч1ин дуллалисса закон, 
цийнугу тарбиялул даву 
сакин даврил мяъна, ме-
ханизм гьартану т1ит-
1лат1исса. Мукунсса ме-
ханизм хьун аьркинссар 
циняр дуккаврил про-
граммардал ца бут1ану.

Мунил кумаг буллан-

т1иссар дуклакиминна-
ву интеллектуальныйсса 
итххяххаврин, рувх1а-
нийну, мяърипатрай 
тарбия буллан, мин-
наву патриотизмалул, 
гражданшиврул, Буттал 
к1антту буруччултрал 
аьпа буруччаврил, за-
х1матрал инсаннал, бу-
гьараминнал х1урмат-
иззат баврил хасиятру 
чант1 чин дан, тарбия 
дан.

Жунма к1улсса куц-
цуй 2020ку шинал 
июльданул цанний 
ч1урду буллуну оьрму-
лувун дуртсса Аьра-
сатнал Конституция-
лий ц1акь дурну дур 
Аьрасатнал тарбиялул 
ва дуккаврил цасса си-
стемалул кьяйда. Х1у-
куматрай бихьлай бур 
оьрч1аву патриотизм, 
гражданс твеннос ть, 
хъуниминнал х1ур-
мат баву тарбия дансса 
шарт1ру сакин даврил 
буржру. Ва закон хъун-
мурч1ин к1ура дарну 
дур Конституциялул 
ц1усса х1уччарду оь-
рмулуву бачин баврин.

ШКОЛАЛИН 
УССУРВАРАЩАЛ,
ССУРВАРАЩАЛ
Нанисса дуккаврил 

шиная байбивхьуну 
дуклаки оьрч1ахьхьун 
дириллалиссар цала 
уссурвал, ягу ссурвал 
дуклакисса школалин, 
ягу оьрч1ал багъравун 
занансса ихтияр.

-Дурсса дахханаши-
вурттал ихтияр дул-
лай дур ца кулпатрал 
оьрч1ру цала уссищал, 
ссищал ца школалий 
ягу оьрч1ал багъравун 
дуклан занан. Ва шарт1 
хьун аьркинссар циняв 
регионнансса низамну,- 
увкунни Паччах1лугъ-
рал Думалул Председа-
тельнал.

СОЦИАЛ ЗАКАЗ
Ва закон хас дурну дур 

циняв социал куклуши-
ву (льгота) думиннан, 
х1укуматрал социал ку-
магру ласласиминнан. 
Цурдагу гужравун дух-
лай дур нанисса шинал 
1мур сентябрьдания 
шихуннай. Миннаща 
бюхълахъиссар соци-
ал реестрданива цала 
лич1и дан организа-
ция цич1атугу, льгота 
думиннан дуллусса со-
циал сертификатрайх-
ч1ин, цала ларсъсса, 
аьркинсса хъуслил, 
бувсса къуллугърал 
багьа лахъан бюхъ-
лахъисса. Яни льгота 
думиннан дулунт1ий 
бур социал сертификат, 
мунийнугу ларсмуних, 
бувсса къуллугърах бу-
рувгсса х1акь булаван. 
Байсса кумагирттал 
низам, шарт1ру ц1акь 
дайссар регионнал вла-
стирдал, мунияту ни-
зам, шарт1ру даххана 
хьун бюхъайссар льгота 
дума ялапар хъанахъис-
са к1анттух бурувгун.

ГРАЖДАНИНТАЛ
БАНКРОТ ШАВРИЛ
СУД КЪАБАЙССА
МЕХАНИЗМ
Нанисса шинал сен-

тябрьданул  бак1рая 
байбивхьуну, гражда-
ниннаща бюхълахъис-
сар судрайн къаувккуна 
цува банкрот хъанай 
ушиву укра хьун дан, 
агар му гражданиннал 
бурж бухьурча 50 аза-
рунния байбивхьуну 
500 азара хьунуксса ва 
агар мунал производ-
ствалул биттур шаву 
(исполнительное про-
изводство) дац1ан 
дурну духьурча яни 
приставтуран тастикь 
хьурча мунач1а зана 
дансса я хъус, я арцу 
дакъашиву.

Мунал цалчин бувсуна районда-
лул аьрщарайх бивхьуну бушиву 
цала къуллугъ буллалисса 48 км. 
республикалул ва 112 км. к1анттул 
даражалул ххуллурдал. 

Ц1анасса ч1умал ДЭП-24 зий бу-
шиву К1урав буллалисса ххуллу 
къуртал бавриха, мукунма зий бу-
шиву К1улушац1ату Читтурувсса 
ххуллу бавриха. Бакьин бувшиву 
Лахъирияту Къурлав нанисса ххул-
лул ца бут1а (2,2 км.). 

Мунищала х1адуршин дуллай бу-
шиву к1инттул (мик1лач1ру дуний) 
ххуллурдайх дичин аьркин шайсса 
затру (ц1у, ц1у-къун) х1адур дав-
риха. Ми ххуллурдай аьркиннийн 
дирчуну къуртал дант1ишиву сен-
тябрь зурул ахирданинин. 

Ххуллурдал тагьарданиц1ун бав-
х1уну Э.Сулаймановлул к1иц1 бун-
ни  чявхъа гъараллал Ури-Мукьария 
Гъумукун нанисса ххуллу кув к1ант-
турдай, хаснува Урдал фермалия лив-
чусса к1анттурдай, хъинну зия був-
шиву, нигьач1исса, ххуллу бащинсса 
даражалин биллай бушиву. Тавакъю 
буллай ур райадминистрациялухь 
ва к1антту капитальныйну бакьин 
бансса т1алавшин Дагъавтодордания 
даву. Цала чулуха шикку цин лархь-
хьусса давуртту дуршиву. Миккува 
ванал к1иц1 бунни республикалул 
даражалийсса, Ури-Мукьардал чулу-

хунмайсса ххуллул 10 
км. (тихачулуха бай-
бивхьуну) капиталь-
ныйну бакьин бан 
ялунч1илсса планда-
лувун дирчушиву. 

Комиссиялул чу-
луха ххуллурдал 
участокрал хъуна-
манахьхьун буллусса 
суаллаву укунссагу 
бия: 

Ххуллурдай хьус-
са хъунт1ри к1уч1 
дайхту ччясса мут-
талий дач1ра къар-
хьуну, зия къархьу-
ну лич1ансса куццуй 
дан къашайссарив? 

Гьунч1укьат1рал 
ламуйсса ва Ша-

хьуйннал шяравалу т1айлану 
шиячулийсса шагьраххуллийсса 
ххуллурдал парчрайх асфальт бу-
т1инну т1ий зул диялсса ч1ун лар-
гунни. Циванни х1акьинусса кьини-
гу вай давуртту щаллу къадурсса? 

Ури- Мукьаривсса ххуллийх 
бивхьусса, щин лултту гьансса 
гьарта турварду аьрщарал був-
ц1уну, щинну ч1арах, ххуллурдайх 
най дур. (Ури-Мукьардал шяра-
валлил администрациялул бак1чи 
Ш.Рамазанов). 

Бант1иссарив Ххюлусмату Бур-
шайнсса ххуллугу? 

Ва ххуллу хъинну зах1матсса, ч1я-
вусса к1анттурду п1якь учин бан 
багьлагьисса, харжлугъ хъуннасса 
аьркинсса бушиву бувч1ин баври-
щал, райондалул бак1чи Юсуп Ма-
х1аммадовлул бувсунни Ххюлусма-
ту Буршайн нанисса ххуллу баврил 
проект дуллай бушиву. Му ялун-
ч1ил дурну къуртал дант1ишиву. 
Муния мукьах Буршайнсса ххуллу 
буллай байбишинт1ишиву. 

Вай ва вайннуха лавхьхьусса цай-
ми суаллац1ун бавх1уну дансса 
давурттая, бансса чаранная к1иц1 
лавгсса, жаваблувми ккаккан бул-
лалисса, ххуллурдал тагьар, низам 
ц1акь даврил ц1анийсса х1укмугу 
кьамул бунни комиссиялул.    

Баян баву 
Дагъусттан Республикалул 

экономина хьхьич1уннай 
даврил Министерство ги-
хуннайгу дачин дурну бур 
«Социально-экономическое 
развитие горных террито-
рий Республики Дагестан» 
т1исса х1укуматрал про-
граммалувун х1ала буххав-
рил ц1анийсса тавакъюрду 
(заявкарду) кьамул буллала-
ву. 

Му программалул мурад-
бур зунттал территориярт-
тал социал ва экономикалул 

тагьар ххуй даву, халкьуннал 
оьрму бутаврил качество ва 
маэшат лавай баву, экономи-
калуву балжисса ккаккиярт-
ту хьун даву. 

Программалувух х1ала 
буххан оьвт1ий бур шяра-
валлил хозяйстволул про-
дукция дуч1ан давриха 
зузиминнайн, ишбажаран-
читурайн, цивппа заллусса 
хозяйстворду (ЛПХ) думин-
найн. 

Укунсса журалул харж-
лугъ дуккаврин х1укуматрал 
кумаг буллай, финансирттал 
щаллу бан ккаккан бувну 

бур: 
-дукиялул продукция ва 

х1ач1ия дуллансса обору-
дование машан ласун харж 
хьусса арцу; 

-хъуни бакъасса тепли-
царду ва продукция ядайсса 
логистикалул центрду (оп-
тово-распределительный) 
даврин харж хьусса арцу; 

-цивппа заллусса хозяй-
створдал (ЛПХ) шяравал-
лил хозяйстволул мюр-
щисса техника ласун харж 
хьусса арцу. 

Мукунна «Анализ со-
циально-экономической 

ситуации горных террито-
рий Республики Дагестан и 
определения их экономиче-
ского потенциала в разрезе 
основных базовых экономи-
ческих комплексов» т1исса 
элмулийну хъирив лаяврил 
давурттан итадакьин ккак-
кан бувну бур грант. 

Субсидиярду буллан т1ий 
бур Республикалул зунттал 
территориялий сиях1райн-
гу лавсун, хозяйственныйс-
са давуртту дуллалисса 
юридическийсса лицордан, 
цивппалусса ишбажаранчи-
туран. 

Справкарду ласун хьун-
т1иссар телефондалул 
вай номердайн оьвкуну: 
8(8722)68-12-24, 67-20-10. 

Хъиннува хъирив лавс-
са х1алкьазия к1ул бан 
бюхъант1иссар Минэко-
номразвитиелул официал 
сайтрайн бувххун: http//
minec-rd.ru.

К1иц1 лавгсса кумагру 
т1алав буллалисса заявкарду 
кьамул буллалиссар 2020ку 
шинал августрал 12ния бай-
бивхьуну вара шинал ок-
тябрьданул 12 хьуннин. 

Минэкономразвития РД 

Ц1усса законну-
сентябрьдания шихуннай
Шиннардий ишлану дирк1сса оьрмулул кьяйдардаву коронавирусрал инфек-

ция сававну дахханашивуртту хьурчагу, оьрму щавчуну хьхьич1унмай най бур, 
мукунма законну сакин дай органнавугу. Цукунсса ц1усса законну ягу миннул дах-
ханашивуртту ишла хъанант1ий дур нанисса шинал сентябрь зуруя шихуннай?

Комиссиялий 

Дурссагу къачанни, 
данссагу ч1ярур

Уттигъанну райадминистрациялуву хьусса, «Лакрал район» МРдану-
ч1асса ххуллурдай апат1ру, аварияртту хьун къадитаврил,  ххуллурду 
ххуй баврил ва буруччаврил иширтталсса буллалисса комиссиялий, 
ххуллурдал ц1анасса тагьардания ва дуллалисса давурттая бувсуна 
ххуллурдал участокрал (ДЭП-24) хъунама Эльдар Сулаймановлул. 



Ххяхха баргъ311 сентябрь  2020 ш.

(Дайдихьу 1 лаж.)

1. Нанисса шинал арул-
ва зурул мутталий Лакрал 
райондалул аьрщарай ххул-
лурдай апат1ру, аварияртту 
хьун къадитаврил ц1аний 
МВДлул «Лакский» отделда-
нул ОГИБДДлул ва Лакская 
«ДЭП-24» ОАОлул даврин 
бищун дянивсса кьимат. 

2. МВДлул «Лакский» от-
делданул начальник Рама-
занов Мах1аммадлун ххул-
лурдайх транспорт дачин 
даврил низам ва кьараллу 
дуруччаврил ялув бац1анс-
са, ххибувсса ххуллурду ла-
сун. Му ишираву бюхъайс-
саксса ишла буллан СМИ, 
цайхч1ингу агьалинан був-
ч1ин буллан апат1ру, авари-
яртту ссайн бувну шайсса-

-Больницалин къашавай-
ми мугьлат бакъа кьамул 
байссар. Чансса къулайну 
ч1алач1ими хъин хъанай 
буссар шаппа, миннал ялув 
бац1айссар участкардайсса 
х1акинтал. Микку байссар 
15 гьантта. 

Къашайшалт гьарза шав-
рил савав хъунмурч1ин жула 

халкь щуруй, занай, маскар-
ду къалахлай, кару дугьлай 
бушавури. Циняв къашавай 
хьусса медициналул зузалт 
шаппа бац1ан байссар. 

Ч1ал къархьуну районда-
лий дуллант1иссар вакцина-
лул прививкарду. Жува шик-
кусса циняннал аьркинссар 
хьхьич1ра-хьхьич1 му дан, 
цайминнан эбратран. 

Хаснува бугьарами, къа-
шавай хьун бюхъайми чара 
бакъа чулух къалич1анну. 
Ванил кумаг бант1иссар ко-
витрал чурххаву дурмур зия 
дан. 

Му бакъассагу вакцина 

бан аьркинссар гриппрайн 
къарщиссагу, коронави-
русралсса буч1аннин цал 
гриппран къарщими банну. 
Коронавирусрайн къарщи-
ну ци дуллан аьркинссарив 
жува ч1явуну к1иц1 барду, 
амма иш бур ми оьрмулуву 
биттур дуллалавриву, - ув-
кунни Аь.Дибировлул. 

Юсуп Мах1аммадовлул 

шикаят бунни ванияр хьхьи-
ч1унмай штабрал бувсса 
х1укмурду биттур бувну 
бурив хъирив лаллай бакъ-
ашиврин, микку т1имур бу-
ручлай бурив ххал буллай 
бакъашиврин бувну. 

-Ттун ч1алач1иссаксса, 
азар кьат1ату ласунсса 
шарт1 дур таксирдай занази-
миннач1а. Таксирдаву ч1ун-
ч1умуй дезинфекция дуллай 
бакъар, щябивк1ми, цува 
водительная т1айла хьуну, 
маскардаву бакъар. 

Райондалий хъат1ив бакъ-
ар, бивк1урдай цач1ун ба-
т1аву чан хьунни, амма къа-

шавайшиву гьарза хьунни 
кьат1ув, шагьрурдайн лав-
гминнал ларсун бувк1ун. Са-
моизоляциялий, шаппа хъин 
хъанахъимигу чунч1ав къа-
буклансса, цайминнач1ан 
гъан къахъанансса чаранну 
шихунмайгу бачин бан бур, - 
увкунни ванал. 

Тамансса суаллу буллунни 
ЦРБлул хъунама х1акин-

нахьхьун, миннунсса жава-
бругу бувч1инсса дия. 

Роспотребнадзорданул, 
коронавирусрал инфекция 
ц1унилгу ппив къашаврил 
ц1анийсса т1алавшинну 
биттур даву ва райондалий 
эпидемиологиялул тагьар 
оькки хъанай душаврин був-
ну, оператив штабрал укунс-
са х1укму бунни: 

Халкь цач1ун бат1инсса да-
вуртту къадуллан, хаснува хъа-
т1ал, бивк1урдал иширттай.

Халкь цач1ун бат1инсса 
давуртту къадуллан, хаснува 
хъат1ап, бивк1урдал иширт-
тай.

Х1укму щаллусса хьунни, биттур шаву... Райондалий маскарду 
ларххун заназаврил низам 
ц1у дуккан дан, ва иширал 
ялув полиция бац1аврил 
даву гужлан дан. Маскарду 
дакъа занан къабитан халкь 
ххилаххисса транспортрай. 
Инфицированныйсса, кон-
такт хьунсса халкь цач1ава 
шаппа мюхчан бансса ххул-
лурду ласун.

Оьрмулул 64 шин ягу ххи-
шаласса шинну хьуми шаппа 
бац1ансса маслих1ат бан.

Райондалул идарарттай, 
организациярдай каялуши-
ву дуллалиминнан: зузал-
трал чурххал к1иришиву 
ххал даван гьарца к1юрххил, 
ялув бац1ан миннал маскар-
ду лаххаврил, дачин дан де-
зинфекция даврил режим.

-Мукунминнал давуртту 
бюхъавай дистанция дургьу-
ну дачин дуллан.

Шяраваллал администра-
циярдал бак1читуран агьа-
лий бат1айсса к1анттай 
(ккурч1арду, оьрч1ал пло-
щадкарду, ц1инц1 дат1ай 
к1анттурду, базарду, мизи-
тру, дахху-ласулул к1анттур-

ду ва м. ц.) дезинфекция дав-
рил давуртту дуллан.

Штабрал х1укмурду шяра-
валлал бак1читурач1ан биян 
баврил ва ми биттур шаврил 
ялув ац1ан администрация-
лул зузала Х1-Б Канкаевлун. 
Гьарца кьини мунан опера-
тив штабрайн баян буллан 
шяраваллаву дусса тагьарда-
ния.

Идарарттан, организаци-
ярдан ва х1укмулуву дан 
ккаккан дурмур биттур 

шаврил ялув бац1ан М. 
Шавлухъавлун ва Кь. 
Мурадовлун ва миннан 
гьарца кьини оператив 
штабрайн баян буллан 
дурсса даврия.

Дуккаврил идарарт-
тай каялушиву дул-
лалиминнан, УОрал 
начальникнан циняв 
педагогикалул зузалт, 
техперсонал тестру дур-
ну ххал бигьин, ми щал-
лу бан цивппа-цивппа 
азардания буруччин ку-
магрансса кьай-кьу1лул, 
аьркинмунил. Гьарца 
идаралуву маскарду лах-
хаврил, социал архшиву 
дуруччаврилсса булла-
лисса постру бан.

Гьарца кьини педагог-
турай ва дуклаки оьр-

ч1ай к1иришивурагу дакъа-
рив ххал даван.

МВДлул «Лакский» от-
делданул начальник М. Ра-
мазановлун халкь цач1ун 
бат1айсса к1анттай маскар-
дал низам дуруччаврий кон-
троль бан, мукунма шаппа 
щябик1ан багьлагьиминнал 
ялув бац1ан.

Вай бигарду бакъасса 
цаймигу дан багьлагьис-
са давурттая к1иц1 бунни 
штабрай. Миннуйн бувсса 
х1укмугу биялсса хьунни. 
Анжагъ аьркинну бур шта-
брал т1алавшинну мяйжан-
нугу биттур дуллан. 

Х1укму 

Цила ч1умал биттур бансса буржру 
«Лакрал район» МРдануч1асса ххуллурдай транспор-

трай апат1ру  хьун къабитаврилсса буллалисса комисси-
ялул председатель Юсуп Мах1аммадовлул, комиссиялул 
члентурал бувсса ихтилатру х1исавравун лавсун, ведом-
створдал дянивсса комиссиялул х1укму буллалиссар: 

рив, жаваблувсса зузалтрал 
биччибакъулшивуртту ита 
даркьусса ишру ва м.ц. 

Дурсса даврия баян бан 
ведомствордал дянивсса ко-
миссиялин 2020ку шинал 
октябрь байбишиннин. 

3. ОГИБДДлун ххуллурдай 
транспортрая оьрч1ан за-
раллу, апат1ру къахьуншив-
рулсса профилактикалул да-
вуртту дуллан, ч1ун-ч1умуй 
водительтуран дак1нийн 
бичлан хъинну лич1лулну 
транспорт ишла дуллан аьр-
киншиву, хаснува оьрч1ру 
щябивтсса ч1умал, дуккав-
рил идарарттал ч1арах на-
нини ва м.ц.

4. а) ОГИБДДлун ва ххул-
лурдалсса буллалисса къул-

лугъран цач1уну ччясса мут-
талий ревизия бан к1анттул 
ва республикалул даража-
лийссаи ххуллурдай ххул-
лурдал лишанну (знакру) 
дурив ххал дан. Ххуллурдал 
къуллугъран ми дакъасса, 
ягу зия дурсса к1анттай ди-
шин. Му даву дан 2020ку 
шиинал сентябрьданул 1 
хьуннин. 

б) дуккаврил идарарттал 
ч1аравсса бахьттагьалт ба-
чайсса ххуллурду, тротуарду, 
хьхьич1ва-хьхьич1гу Гъуму-
чиял, Щардал школарттал, 
«Солнышно» оьрч1ал багъ-
рал ч1аравсса ва гьарцагу 
шяраваллавусса, ц1усса жу-
ралул технологиярттал щал-
лу бансса ххуллурду ласун. 

ДУККАВРИЛ 
ИДАРАРТТАН: 
-ххуллурдайх бачаврил 

низамраясса классрал сся-
тру даван гьарца зуруй. 

ОГИБДДлул зузалтращал 
цач1уну, ххуллурдайх ни-
гьач1аву дакъа бачаврил 
гьанурду лахьхьинсса дук-
каврил-методикалул жужру 
сакин бан. 

- райондалий ч1ун-ч1умуй 
дуллан дуклаки оьрч1ру х1а-
ла бувсса лич1и-лич1исса 
давуртту. 

ДУККАВРИЛ 
УПРАВЛЕНИЕЛУН: 
Дуккаврил управлениелун 

дуккаврил идарарттай кая-
лушивву дуллалиминнащал 
цач1уну ххуллурду ласун 
2013ку шинал 17мур декабрь-
даний РФлул Х1укуматрал 
кьамул бувсса «Об утверж-
дении правил перевозки ор-
ганизованных групп детей 
автобусами» т1исса х1укму 
(№1177) биттур бансса. 

Циняв ишла буллалисса 
автобусру ГЛАНАС систе-
малул щаллу бан, цила ч1у-
мал дуллан техника ххал да-
вуртту, УОрал ц1акь дурсса 
маршрутрал карталин бувну 
зун. Оьрч1ащал райондалул 

кьат1ув нанисса автобусирт-
тал технический ххалбигьа-
ву даван, нанисса аьрххилия 
к1ул баван ГИБДДлун, Го-
савтоинспекциялул зузала 
арх1ал уцаван. 

УОран х1адур дан циняр 
материаллу ва финансирт-
тал луртан школарттал авто-
бусирттай оьрч1ру ххиланс-
са лицензияртту ласунсса 
2020 шинал октябрь байби-
шиннин. Дурсса даврия баян 
бан ведомствордал дянивсса 
комиссиялин. 

«ЛАКСКАЯ ДЭП»
№24 ОАОлул ГЕНЕ
РАЛЬНЫЙ ДИРЕКТОР
Э.СУЛАЙМАНОВЛУН: 
а) ххуллурдай, хаснува 

Урувун, К1амахъалив, Хьу-
рив, Кьубав, Лахъирив, 
Къурлав, Буршайн нанисса, 
кьакьри, хъунт1ри дукьан 
дансса, ххуллурду саргъунну 
ябансса давуртту шихуннай-
гу дачин дан - ц1усса дук-
каврил шин дайдишиннин 
ва муниципал бувч1авуртту 

(Ахир 4 лаж.)

Цила ч1умал биттур 
бансса буржру

хьуннин; 
б) к1инттул транспорт 

ххуллурдай ччех къадик1аву 
мурадрай ишла дайсса затру 
диян дан ххуллурдай нигьа-
ч1аву хьун бюхъайсса к1ант-
турдайн; 

в) Гьунч1укьат1рал ламу-
ч1асса ва Шахьуйннал шя-
раваллин т1айласса шагьра 
ххуллийсса ххуллурдал пар-
чри бакьин бувну къуртал 
бан 2020ку шинал октябрь 
барз байбишиннин; 

г) Уриннал шяравалли-
ч1асса, нигьач1исса дара-
жалийсса ххуллу бакьин 
баврия тавакъю бан РДлул 
ххуллурдвал хозяйстволул 
ва транспортрал иширтталс-
са буллалисса Министер-
стволин; 

д) Гъумучиял ц1усса шко-
лалул къатрал ч1аравсса 

Баян баву 
Пенсиярттал фондрал Дагъусттан Республикалул от-

деление тавакъю буллай бур Лакрал райондалий ялапар 
хъанахъисса, 1981ку шинал ва мунияр хьхьич1 бувсса , 
оьрмулул шинну дирну ласайсса пенсия къаласласисса 
агьалинахь, цанма бишинт1исса пенсия бишайни аьр-
кинсса, цала лицевой счетру ххал дан, хъирив лаян Ла-
крал райондалийсса Пенсиярттал Фондрал органдалин 
буч1аву (ПФР по Лакскому району). 

Зущала бик1ан аьркинссар паспорт, зах1матрал жуж, 
СНИЛС, дуккаврил документ, военный билет, оьрч1ру 
баврил чагъарду (свидетельства). 

(Дайдихьу 3 лаж.) ххуллий бахьттагьалт бачай 
к1антту дузал бансса арцу 
т1алав даврил тавакъю бан 
РДлул ххуллурдал ва транс-
портрал Министерство-
лухь. 

«ЛАКРАЛ РАЙОН» 
МРданул БАК1ЧИНАЛ 
ЗАМЕСТИТЕЛЬ
М.Ю.МАКЬСУДОВЛУН: 
а) Лакрал райондалул аьр-

щарайх транспорт занази 
даврил низам лиян даври-
хун багьсса машинартту ба-
ц1ан бансса к1анттул масли-
х1ат бан МВДлул «Лакский» 
отделданул начальник 
М.Рамазановлущал. 

б) УОрал хъунама 
Я.Х1амзаевлущал Гъумучи-
ял школалин, Гъумукун бух-
лахисса хъуни къатрач1ату 
нанисса оьрч1ру бац1аванс-
са магъулусса к1ану бансса 
аьрщи лич1и дан. 

Педагогикалул 
зузалтран - 1 млн. 

Дагъусттан Республикалул Х1укуматрал 2020ку ши-
нал августрал 29ний, 185мур номерданилу кьамул 
бунни «О предоставлении в 2020-2022 годах единов-
ременных компенсационных выплат педагогическим 
работникам в возрасте до 55 лет, прибывшим (пере-
ехавшим) в сельские населенные пункты, либо рабочие 
поселки, либо поселки городского типа, либо города с 
населением до 50 тысяч человек на территории Респу-
блики Дагестан для работы в государственных (му-
ниципальных) общеобразовательных организациях» 
т1исса х1укму. 

Ва х1укмулин бувну ца базилух дулайсса компенсаци-
ялул арцул лагру хъанай дур 1 млн. 

РДлул биттур бай властьрал ва масъалалулсса бул-
лансса вакилну ккаккан бунни РДлул дуккаврил ва элму-
лул Министерство. Мунил аьркинну бур шикку бак1рай 
к1иц1 лавгсса даражалул шяраваллаву, поселокирттай, 
шагьрурдай (50 азаруннияр чансса халкь бусса) педаго-
гикалул зузалт биял къахъанахъисса давурттал (вакант-
ные должности) сиях1 ц1акь дан, цал булайсса компен-
сациялул х1акъиравусса кьут1ив ц1акь дан ва м.ц.  

Депутатнал кумаг
Лакрал райондалул чулухасса «Единая Россия» пар-

тиялул Дагъусттан Республикалул Халкьуннал Маж-
лисрал депутат Жах1пар Абуевлул гьарца шинал «По-
моги собраться в школу» т1исса щалагу Аьрасатнал 
их1сандалул акциялул лагрулий кумаг бай ятинсса, 
ах1вал к1юласса кулпатирттавасса оьрч1ру школа-
лийн аьркинсса кьай-кьуйлул дузал бан. Вана, гьаши-
нугу ванал Гъумучиял школалий дуклакисса 20 оьр-
ч1ан кумаг бунни. 

Уттинингу Жах1пардул райондалул дуллалисса да-
вурттан, дуккаврил идарарттан кумагру бувссар. 


